
Itu Bunun mailantangus tu taiklas

Habasang Bunun hai malisvala tu sinihumis. Ukan mas kaisalpuan
kaupa hanian malisvala malinaskal. Nitu mihdi mas na iskusia anis
nakaunun. Maza Bunun hai sanasian tus’a tu hanian sadu,at, haiap tu
naminmakua.

Mais haiap tu naminmakua a tus’a hai, sanasia vali, buan, lum. Aiza
amin kanasia iviv, bahis, haiap tu iskukuin laupaku tu tus’a. Itu Bunun tastu
paisanan tu isisipul hai kaz, sadu mas buan. Aiza buan laupang namintasal
hai, haiapun tu laupang munapav buan. Mais taunasianin mazumu hai
minmau’mu, tupaun tu mishang buan. Mais isdumdumin buan hai tupaun tu
tuhum.

[tu Bunun hainiapan tus’a tu minvaivivaivi hai kaz maidus. Mathas
haiapun hai, siamas talabal mas hamisan. Mais mamaklangin hai tupaun tu
talabalin. Mais makazavin hai tupaun tu hamisanin. Auphasia itu Bunun
kuzakuzan tu hanian hai kanasia tus’a. UkaBunun habasang haiap tu tastu
buan hai piatu hanian? Kaz amin sanasia buan tu mintasal, min mau’mu’.

Tastu paisanan hai kaz haiapun ka talabal mas hamisan. Maupacia

habasang maimadadaingaz tu taiklas. Sadu mas tus’a hai haiapin tu

naminmakuain laupaku. phasia Bunun mailantangus hai masvala
malinaskal. Aupa haiap naia mais nahudanan, haiapa mais nabalivusan.
Mais nahudanan hai sadu mas dihanin dadaza tu lum, adumatahdung. Mais
nabalivusan hai sadu mas lum tu kusbabai, piskikilav dau. Tastu paisanan
mais napia balivus hai, mahtu amin haiapun sadu.

Kana sia ismut tu salavsavaz sadu mas lisav tu kalutkut. Mais
natalabalin hai kaza Bunun tu pa tu “namin talabalin. mais nahamisan hai
tupaun tu naming hamisannin. Bunun hai mapakadaidaz tu siduh mapin
dangazdangaz. mapasusunu mais aiza kakaunun,cisais mama inama tu
mahusbu. Mais kusia libus hanup hai, haiap mas isia libus tu isihumis. Sahal
mas ismut tu mahtu kaunun, sahal mas dangias babas tu ismut.Mais milu’lu
hai haiap kanaanak kilim ismut tu ispaiu at, mindadu a lu’lu.Mais mindahpa
at mabahis hai, makusia amin ismut kilim mas namahtu ispiskazav, hud mas
ismut tu lisav anis lamis tu iu.Bunun hai kapimaupa islulusan tu dailaz mas
samu. Tudipa bunun hud davus mais taunasia lulusanan. Sain hai itu Bunun
siduh tu sinthumis mas kaitaiklasan kanasia tus’a, 1smut, lukis,tu sintal’ia,

anis buan,vali,bintuhan,tu minvaivi vaivi mihumis sia dalahcin.

